
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ, ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 ՈՐՈՇՄԱՆ ՆԱԽԱԳԾԻ

	1.ՀՀ ֆինանսների նախարարություն
	30.10.2023թ.

	
	№ 01/11-1/20969-2023

	                 Ի պատասխան Ձեր՝ 16.10.2023թ. 
	 թիվ ԳՍ//31376-2023 գրության
ՀՀ ֆինանսների նախարարությունն ուսումնասիրել է «Անշարժ գույք հետ վերցնելու, ամրացնելու և անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագիծը, որի կապակցությամբ հայտնում է հետևյալը.
Նախագծի 4-րդ կետով նախատեսվում է ՀՀ Տավուշի մարզ, քաղաք Բերդ, Լևոն Բեկի փողոց 9/1 հասցեում գտնվող դատարանի շենքից 172.05 քառ. մետր մակերեսով  տարածքը 3 տարի ժամկետով անհատույց օգտագործման իրավունքով տրամադրել «Երկրապահ կամավորականների միություն» ՀԿ-ին՝ իր կողմից ներկայացված ծրագրով նախատեսված աշխատանքների իրականացման նպատակով:
Այս կապակցությամբ հայտնում ենք, որ ներկայացված փաստաթղթերից պարզ չէ, թե տվյալ տարածաշրջանում «Երկրապահ կամավորականների միություն» ՀԿ-ի այլ գրասենյակներ առկա են, թե ոչ, հետևաբար, դրանով պայմանավորված, բավարար հիմնավորված չէ որոշման նախագծով նոր տարածք տրամադրելու նպատակահարմարությունը: Միաժամանակ, առաջարկում ենք կից ներկայացված Գործարար ծրագիրը համապատասխանեցնել ներկա իրողություններին:
	Ընդունվել է, ՀՀ ՏԿԵՆ պետական գույքի կառավարման կոմիտեն գրությամբ դիմել է «Երկրապահ կամավորականների միություն» ՀԿ-ին Գործարար ծրագիրը ներկա իրողություններին համապատասխանեցնելու խնդրանքով, Հկ-ի կողմից խմբագրվել է Գործարար ծրագիրը, ինչպես նաև ներկայացվել է տեղեկատվություն Բերդ համայնքում գրասենյակի բացակայության վերաբերյալ: 


	2. ՀՀ կադաստրի կոմիտե
	23.10.2023թ.

	
	N ՍԹ/14572-2023

	Ի պատասխան Ձեր 2023 թվականի հոկտեմբերի 16-ի N ԳՍ//31376-2023 գրության՝ «Անշարժ գույք հետ վերցնելու, ամրացնելու և անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
   Հայաստանի անշարժ գույքի տեղեկատվական համակարգի (ARPIS) տվյալների համաձայն՝ ՀՀ, Կոտայքի մարզ, քաղաք Աբովյան, Երիտասարդական փողոց, 22 հասցեում գտնվող 07-002-0083-0005 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.522 հա մակերեսով հողամասի նկատմամբ գրանցված է Հայաստանի Հանրապետության՝ ի դեմս ՀՀ կառավարությանն առընթեր պետական գույքի կառավարման վարչության անհատույց օգտագործման, իսկ 2,276.1 քմ ուսումնարանի շենքի նկատմամբ՝ սեփականության իրավունքը (անշարժ գույքի սեփականության (օգտագործման) իրավունքի գրանցման N 2092377 վկայական):
   Նախագծին կից ներկայացված ՀՀ քննչական կոմիտեին ամրացվող տարածքի հատակագծերում շտրիխապատված տարածքի մակերեսը կազմում է 1,105.55 քմ 
(ըստ Նախագծի՝ 1,096.1 քմ), ուստի առաջարկում ենք Նախագծի 1-ին կետում «1096.1» թիվը փոխարինել «1105.55» թվով:
   Տեղեկացնում ենք նաև, որ նշված 07-002-0083-0005 կադաստրային ծածկագրով հողամասն արտացոլված է կադաստրային քարտեզում, սակայն հողամասի մակերեսը (ըստ քարտեզի՝ 0.579712 հա) չի համապատասխանում իրավունքի պետական գրանցման տվյալներին (ըստ N 2092377 վկայականի՝ 0.522 հա): Միևնույն ժամանակ, հաշվի առնելով, որ հողամասը կադաստրային քարտեզում արտացոլվել է առանց շրջադարձային կետերի կոորդինատների՝ այն կադաստրային քարտեզում ճշգրիտ տեղադրելու նպատակով, առաջարկում ենք հետագայում սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծը՝ հաստատված համայնքի ղեկավարի կողմից:


	Ընդունվել է։


	3. ՀՀ արդարադատության նախարարություն
	03.11.2023թ.

	
	№ /08.1/47199-2023


	Ի պատասխան Ձեր՝ 16.10.2023թ. թիվ ԳՍ//31376-2023 գրության հայտնում եմ, որ «Անշարժ գույք հետ վերցնելու, ամրացնելու և անհատույց օգտագործման իրավունքով տարածք տրամադրելու մասին» Հայաստանի Հանրապետության կառավարության որոշման նախագծի վերաբերյալ Արդարադատության նախարարությունը իր իրավասությունների շրջանակում դիտողությունները և առարկություններ չունի: 

	Ընդունվել է ի գիտություն:


	4. ՀՀ քննչական կոմիտե
	30.10.2023թ.

	
	№ 01/22/345549-2023

	Ի պատասխան Ձեր 16.10.2023թ. թիվ ԳՍ//31376-2023 գրության՝ հայտնում եմ, որ «Անշարժ գույք հետ վերցնելու, ամրացնելու և անհատույց օգտագործման իրավունքով տարածք տրամադրելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք։
	Ընդունվել է ի գիտություն:


	[bookmark: _GoBack]5. ՀՀ վարչապետի աշխատակազմի իրավաբանական վարչություն
	31.01.2024թ.

	
	N 02/16.32/3353-2024

	ԵԶՐԱԿԱՑՈՒԹՅՈՒՆ
«Անշարժ գույք հետ վերցնելու, ամրացնելու և անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ

          Նախագծի 1-ին կետով նախատեսվում է Հայաստանի Հանրապետության սեփականություն հանդիսացող Հայաստանի Հանրապետության Կոտայքի մարզ, քաղաք Աբովյան, Երիտասարդական 22 հասցեում գտնվող անշարժ գույքից 1105.55 քառ. մետր մակերեսով տարածքը հետ վերցնել ՀՀ ՏԿԵՆ պետական գույքի կառավարման կոմիտեից և ամրացնել ՀՀ քննչական կոմիտեին, որտեղ տարածքը նույնականացված չէ, մասնավորապես՝ պարզ չէ, թե նշված տարածքի (շինության) որ մասն է նախատեսվում ամրացնել Քննչական կոմիտեին: Հարկ է նշել, որ նշված անշարժ գույքի սեփականության իրավունքի գրանցման վկայականի՝ N 2092377, շենքի տվյալով մակերեսը կազմում է 2276,1 քառ. մետր:

	Ընդունվել է ի գիտություն,          Նախագծի 1-ին կետում նշված 2276.1 քառ. մետր մակերեսով գույքից 1105.55 քառ. մետր մակերեսով տարածքի նույնականացման անհրաժեշտություն չկա, քանի որ տարածքի նշագծված հատակագիծը կցված է Նախագծի առդիր փաթեթում։

